
A1v 

DEm geſtrengen und Ern⸗ 

feſten/ Gorigen vō Wedebach Landt Kentmei⸗ 

ſter vnnd Hauptmann tʒu Leyptʒck/ Enbiet ich 

Jeromymus Emßer/ meyn gefliſſen willigk dinſt tʒuuor/ Ge 

ſtrenger Ernfeſter groß gunſtiger Lyber her vnnd patron/ 

Es hat Plutarchus der tʒuchtmeiſter des Keyſers Trayani 

dyß buchlein/ wie ym einer ſeyn veindt nutʒ machen ſoll/ or⸗ 

ſtlich gedicht/ vnd Eraßmus von Roterdam kurtʒ vorſchi⸗ 

ner tʒeit/ auß kriekiſchen buchſtabenn/ Latyniſch gemacht/ 

vngetʒweyfelt/ das dyße beyde hochgelorten menner/ Jn dē 

nichtʒit anders geſucht/ dann einer der kriechenn/ der ander 

der Lateyner/ nutʒ/ ehr/ vnd frommen/ Dieweyl ich dan/ tʒu 

gedeyhen vnd fuͤrderung gemeyner Deutſcher nation nycht 

weniger geneigt/ auch nicht mynder vorpflicht dan Plutar 

chus den kriechen/ oder Eraßmus den Latyniſchen/ (wie⸗ 

wol ich dißen beyden vngeleich) hab ich doch ym beſten/ge⸗ 

meltes buchleyn/ allenn deutſchen/ dye was frembdes oder 

nawes tʒu leſen begirig/ tʒu nutʒ vn̄ frommen/ in vnſer an⸗ 

geboren getʒung verandert/ Euch vnd ewer Erbare tuget⸗ 

ſamen haußfrawen tʒu gedechtnis vnnd danckbarckeit vyl 

empfangner wolthat vnd fruntſchafft tʒugeſchriben/ frunt 

lich byttendt ſolichs tʒu danck von myr antʒunhemen/ dan 

euch beiden dinſtlich gefallenn/ tʒuertʒeygen findet yr mych 

ßo willig ſo ſchuldig/ Geben doſelbſt Mithwoch nach Ni⸗ 

colai Anno Domini thauſent funffhundert. xix. 


